
A.L. 281 tal-2017

ATT DWAR L-IMPIEGI U R-RELAZZJONIJIET 
INDUSTRIJALI

(KAP. 452)

Regolamenti tal-2017 li Jemendaw Regolamenti dwar Sensji 
Kollettivi (Ħarsien tal-Impiegi)

BIS-SAĦĦA tas-setgħat mogħtija permezz tal-artikoli 37 u
48(2) tal-Att dwar l-Impiegi u r-Relazzjonijiet Industrijali, il-Ministru
għall-Affarijiet Ewropej u l-Ugwaljanza għamlet dawn ir-regolamenti
li ġejjin-

Titolu u dħul 
fis-seħħ. 

L.S. 452.80

1. (1) It-titolu ta’ dawn ir-regolamenti huwa r-
Regolamenti tal-2017 li jemendaw ir-Regolamenti dwar Sensji
Kollettivi (Ħarsien tal-Impiegi), u għandhom jinqraw u jinftiehmu
ħaġa waħda mar-Regolamenti dwar Sensji Kollettivi (Ħarsien tal-
Impiegi), hawn ‘il quddiem imsejħa "ir-regolamenti prinċipali". 

(2) Dawn ir-regolamenti għandhom jidħlu fis-seħħ fl-10 ta’
Ottubru, 2017. 

(3) Dawn ir-regolamenti jittrasponu parti mid-Direttiva (UE)
2015/1794 tal-Parlament Ewropew u tal-Kunsill tas-6 ta’ Ottubru
2015. 

Jemenda 
regolament 2 
tar-regolamenti 
prinċipali. 

2. Minnufih wara t-tifsira "kuntratt ta’ servizz għal terminu
ta’ żmien fiss" fir-regolament 2 tar-regolamenti prinċipali, għandha
tiżdied it-tifsira ġdida li ġejja:

"Reġistratur-Ġenerali ta’ Bastimenti u Baħrin" għandu
jkollha l-istess tifsira mogħtija lilha fl-Att dwar il-Bastimenti
Merkantili;". 

Jissostitwixxi r-
regolament 3 
tar-regolamenti 
prinċipali. 

3. Ir-regolament 3 tar-regolamenti prinċipali għandu jiġi
sostitwit b’dan li ġej.

"Esklużjoni. 3. L-artikolu 37 ta’ l-Att u dawn ir-regolamenti
m’għandhomx japplikaw għal terminazzjonijiet ta’
impieg li jsiru taħt kuntratti ta’ impieg konklużi għal
perjodi  ta’  żmien l imitat i  jew għal  biċċa xogħol
speċifika, barra minn meta tali terminazzjoni ssir qabel
id-data ta’ skadenza jew qabelit-tlestija ta’ tali biċċa
xogħol u r-raguni għal tali terminazzjoni minn qabel
hija l-għadd żejjed ta’impjegati hekk itterminati.".

VERŻJONI ELETTRONIKA

Jemenda 
regolament 8 
tar-regolamenti 
prinċipali. 

4. Fir-regolament 8 tar-regolamenti prinċipali id-
dispożizzjoni preżenti għandha tiġi enumerata mill-ġdid bħala s-
subregolament 8(1) u minnufih wara għandu jiżdied is-subregolament
ġdid kif ġej:

"(2) Fejn is-sensja kollettiva proġettata tikkonċerna
membri tal-crew ta’ bastiment li jbaħħar, il-prinċipal għandu
jinnotifika lir-Reġistratur-Ġenerali ta’ Bastimenti u Baħrin.".

VERŻJONI ELETTRONIKA




